
ABSTRAK 

Satu kajian telah dijalankan di sekitar Daerah Seberang Perai Utara (S.P.U.), Pulau Pi nang 

bagi mengenalpasti tahap pengetahuan, sikap dan amalan para pesawah padi terhadap 

pertanian lestari dengan bilangan responden seramai 50 orang. Objektif utama kajian ini 

dilakukan adalah untuk mengetahui latar belakang para pesawah padi di Daerah S.P.U 

seterusnya untuk mengetahui tahap pengetahuan, sikap dan amalan (PSA) pertanian para 

pesawah terhadap pertanian lestari di samping mengetahui hubungan antara ciri-ciri latar 

belakang para pesawah dengan tahap pengetahuan, sikap dan amalan (PSA) mereka 

terhadap pertanian lestari. Kaedah yang digunakan dalam melaksanakan proses 

pengumpulan data ialah Kaedah Tinjauan Deskriptif dengan meggunakan borang kaji 

selidik yang telah disahkan. Maklumat yang diperolehi dari bora ng kaji selidik tersebut 

dianalisis dan diterjemahkan dalam bentuk jadual dan carta pai. Maklumat demografi 

pengguna telah dikumpul dan tahap pengetahuan, sikap dan amalan (PSA) para pesawah 

telah di kesan melalui nilai min skor. Hasil analisis kolerasi Spearman's rank dan Chi

square mendapati terdapat nilai signifikan bagi setiap faktor yang telah dianalisis. Ini 

menunjukkan bahawa terdapat hubungan yang signifikan di antara latar belakang 

demografi responden dan tahap pengetahuan, sikap dan amalan ke arah pertanian lestari. 

KNOWLEDGE, ATTITUDE AND PRACTICE (KAP) OF PADDY FARMERS IN 

DISTRICT OF SEB. PERAI UTARA, PULAU PINANG ON SUSTAINABLE 

AGRICULTURE 

ABSTRACT 

A study was conduded in the Distrid of Seberang Perai Utara, Pulau Pinang, to identify 

the levels of knowledge, attitude and practices (KAP) of paddy farmer towards sustainable 

agriculture among of 50 respondents selected in the study. The primary objective of this 

study was to know the background of paddy farmers in the distrid of 5.p. U, to know the 

levels of knowledge, attitude and practice (KAP) of paddy farming towards sustainable 

agriculture and to determine the relationships between background charaderistics of the 

farmers with their knowledge, attitude and practice (KAP) towards sustainable agriculture. 

The method used in implementing the data collection process was by using a set of 

questionnaire which was tested for validity and reliability. Information obtained from the 

questionnaire was analyzed and then translated in the forms of table and pie chart. The 

demographic information was collected and the levels of knowledge, attitude and practices 

of the respondents were calculated in the forming of mean score. The results of 

Spearman's rank and chi-square showed Significant relationships. This indicated that there 

were significant relationships between the demographic background of the respondents 

and their levels of knowledge, attitude and practices towards sustainable agriculture. 

BABl 

PENGENALAN 

1.1 Pengenalan 

Padi (Oryza sativa L.) adalah merupakan tanaman bijirin yang tergolong dari keluarga 

Oxalidaceae dan merupakan makanan ruji atau utama bagi penduduk setempat mahupun 

dunia termasuldah di negara Amerika Latin dan Caribbean (Rahimah, 2010). Padi turut di 

ketahui telah mula di tanam sejak sekitar 8,000 -10, 000 tahun yang lalu tetapi keupayaan 

dalam meningkatkan hasil pengeluaran terhadap keperluan pengguna hanya di ikuti sejak 

1000 tahun yang lalu. Selain di negara Amerika Latin dan Caribbean, penanaman padi 

turut tersebar meluas ke negara empayar besar Asia Tenggara seperti di China, Indonesia, 

Indo-China dan juga ke timur iaitu di Jepun (Greenland, 1997). Oi Malaysia, padi 

merupakan tanaman ketiga terpenting selepas kelapa sawit dan getah di Malaysia di mana 

ia merangkumi kira-kira 526, 000 hektar daripada keseluruhan tanah pertanian (Jabatan 

Pertanian Pulau Pinang, 2011). 

Bagi penanaman padi di Semenanjung Malaysia, keluasan penanaman adalah 

seluas 400, 000 hektar dan juga menyumbang 86 peratus daripada jumlah pengeluaran 

padi di dalam negara (Watanabe et aI., 1996). Menurut Rahimah (2010), asal usul 

penanaman padi berasal dari dua lembah iaitu Sungai Gangga dan Lembah Sungai 

Yangtse, manakala di Malaysia pula dipercayai bermula sejak awal abad Masihi iaitu di 

kawasan Lembah Bujang, Kedah. Namun, penanaman padi dengan berstruktur telah 

bermula pada tahun 1664 di mana proses penanaman padi adalah dengan menggunakan 

perairan Sungai Korok (Rahimah, 2010). 



1.2 Kepentingan Kajian 

Di Semenanjung Malaysia, kawasan penanaman padi mudah didapati di beberapa negeri 

iaitu di negeri Kedah, Perlis dan juga Pulau Pinang. Kawasan di negeri Sabah dan Sarawak 

juga terdapat tanaman padi tetapi dalam skala keluasan yang lebih kecil (Jabatan 

Pertanian, 2010). Padi turut menyumbang 85 peratus daripada jumlah keperluan beras di 

dalam negara selain membantu mengurangkan import (Abdullah J.B., 2010). Terdapat dua 

(2) jenis padi yang di tanam di Malaysia iaitu padi sawah dan padi huma di mana 

perbezaan di antara kedua-dua padi tersebut ialah padi sawah memerlukan penggunaan 

air dan baja yang banyak berbanding padi huma (Jabatan Pertanian, 2010). 

Selain itu, menu rut statistik keluasan (hektar) tanaman yang dikeluarkan oleh 

Jabatan Pertanian Negeri Pulau Pinang, 2011, keluasan keseluruhan bagi penanaman padi 

di Daerah Seberang Perai ialah 12, 472 hektar mana kala bagi kawasan utara Seberang 

Perai berkeluasan 8,515 hektar. Ini memberikan peratusan tertinggi bagi keluasan 

tanaman padi iaitu sebanyak 71 peratus berbanding dengan kawasan lain di sekitar negeri 

Pulau Pinang (Integrated Agriculture Development Area, Pulau Pinang, 2011). Ini 

membuktikan bahawa Daerah S.P.U turut memainkan peranan yang penting dalam 

pengeluaran hasil padi. 

Tambahan pula, faktor permukaan tanah pamah yang rata dan subur bagi 

menakung air turut mempengaruhi hasil pengeluaran padi di Malaysia. Suhu tinggi yang 

bersesuaian untuk padi ialah kira-kira 2JOC semasa proses menanam dan juga 2JOC 

sewaktu padi masak selain turut berpandukan kepada iklim panas dan cerah. Malaysia 

mendapat taburan hujan yang agak tinggi di antara 1,500-2,000 mm setahun terutamanya 

pada masa pertumbuhan padi. Selain itu, para pesawah turut mendapat bantuan 

kemudahan pengairan seperti Projek Pengairan Muda Kemubu yang membolehkan 

tanaman padi dapat ditanam dua kali dalam setahun (Integrated Agriculture Development 

Area, Pulau Pinang Pulau Pinang, 2011). Pihak Kementerian Pertanian turut membantu 

meringankan beban para petani dengan memberikan pengenalan kepada penggunaan 

teknologi moden seperti jentera, racun serangga dan juga bantuan benih hasil 

penyelidikan yang berterusan dari pihak MARDI dalam usaha menghasilkan benih yang 

berkualiti. Selain itu, pihak FAMA turut terlibat dalam memainkan peranan sebagai pihak 

yang bertanggungjawab dalam memproses padi sebelum ia dapat dipasarkan kepada para 

pengguna (Jabatan Pertanian, 2011). 

1.3 Penyataan Masalah 

Dalam memastikan penjanaan alam sekitar yang lebih positif, amalan pertanian lestari 

adalah amat penting dalam mengambil kira pulangan ekonomi berkesan, keperluan 

manusia terhadap sumber makanan serta peningkatan kualiti kehidupan. Pertumbuhan 

rumpai di sawah padi boleh mengakibatkan penurunan hasil dan mutu padi selain turut 

menimbulkan masalah serangan serangga perosak dan juga masalah pengairan (De Datta, 

1981). Selain itu, pada tahun 1980, perubahan drastik penanaman padi iaitu secara ''tabur 

terus" telah menyebabkan infestasi rumpai menjadi serius di Malaysia terutamanya 

dengan kemunculan padi angin (Zainal Abidin, 2012). 

Di samping itu, kekurangan tenaga buruh telah menyebabkan ramai pekerja asing 

di bawa masuk ke negara ini. Sebagai contoh, sekitar tahun 2001 hingga 2003, seramai 19, 

343 tenaga buruh asing telah diambil bekerja terutama dalam sektor pertanian 

termasuklah sektor perladangan. Hal ini di sebabkan oleh faktor usia petani di Malaysia 

yang semakin berusia (Abi Musa, 2004). Dalam pada itu, penggunaan racun dan bahan 

kimia yang berleluasa menimbulkan kesan kepada alam sekitar serta menyebabkan 

populasi serangga perosak meningkat. Ini kerana, penggunaan racun yang tinggi dan 

berleluasa boleh menyebabkan rintang atau imun terhadap racun yang telah diberikan 

mengurangkan penggunaan dan pembelian minyak fosil selain pengurangan kos 

pengangkutan. Biodiversiti terhasil di dalam pertanian lestari sepertimana 

mempelbagaikan tanaman dan temakan di ladang. 

Abdul Jamil (2009) telah menyatakan bahawa pertanian lestari adalah penyelesaian 

yang terbaik bagi menangani masalah-masalah tersebut di mana ia tidak mencemarkan 

alam sekitar malah produk-produk yang terhasil adalah selamat di makan selain kurang 

pencemaran alam. Oleh yang demikian, penyelesaian yang baik untuk jangka masa 

panjang bagi mengatasi ini ialah dengan amalan pertanian lestari. Kajian ini di laksanakan 

di Daerah Seberang Perai Utara dengan harapan masalah-masalah yang timbul seperti 

kehadiran rumpai dan serangga di sawah padi akan sedikit sebanyak dapat diatasi, di 

kurangkan ataupun dielakkan. Hasil kajian yang dijalankan ini, di harapkan· kelak dapat 

dijadikan sebagai sumber rujukan atau panduan oleh mana-mana agensi kerajaan yang 

berkaitan dengan mengadakan kursus atau latihan berkenaan dengan amalan pertanian 

lestan kepada para petani sawah padi. 

1.4 Objektif Kajian 

Antara objektif kajian ialah: 

i. Untuk mengetahui latar belakang para petani padi sawah di Daerah Seberang Perai 

Utara (SPU). 

ii. Untuk mengetahui tahap pengetahuan, sikap dan amalan (PSA) pertanian para 

pesawah dalam pertanian lestan. 

iii. Untuk mengetahui hubungan antara ciri-cin latar belakang para pesawah 

berkenaan dengan tahap pengetahuan, sikap dan amalan (PSA) mereka terhadap 

pertanian lestan. 

1.5 Soalan-Soalan Kajian 

Soalan-soalan kajian ini dibentuk berdasarkan objektif-objektif kajian iaitu : 

i. Apakah latar belakang para pesawah Daerah Seberang Perai Utara, Pulau Pinang 

dan segi jantina, umur, tahap pendidikan, pengalaman dan sebagainya. 

ii. Apakah tahap pengetahuan, sikap dan amalan (PSA) para pesawah yang terbabit 

dalam pertanian lestan? 

iii. Apakah ada hubungan di antara cin-cin latar belakang para pesawah dengan tahap 

pengetahuan, sikap dan amalan (PSA) mereka terhadap pertanian lestan? 

BAB2 

ULASAN PERPUSTAKAAN 

2.1 Pengenalan 

Bab ini memaparkan beberapa ulasan kajian lepas yang berkaitan dengan kajian yang 

dijalankan. Bab ini juga penting bagi membincangkan hasil dapatan kajian, membuat 

kesimpulan dan mengenalpasti cadangan untuk penambahbaikan. Bahan rujukan yang 

digunakan dan dirujuk adalah seperti jumal, buku, keratan akhbar, tesis, laman sesawang 

dan juga bahan bercetak lain. 

2.2 Pertanian Lestari 

Secara amnya, pertanian lestari adalah berdasarkan kepada keperluan sesuatu aktiviti 

pertanian yang di jalankan dengan mengambil kira pulangan ekonomi berkesan, keperluan 

terhadap sumber makanan dan juga dari segi penjanaan alam sekitar yang positif dan 

peningkatan kualiti kehidupan. Oleh sebab objektif Ini boleh dijana melalui pelbagai 

kaedah, pertanian lestari tidak dihubungkaitkan dengan sesuatu teknologi pertanian yang 

khusus. Pertanian lestari harus dilihat berdasarkan penyesuaian dan fleksibiliti masa untuk 

bertindak mengikut kepada keperluan bahan makanan, keperluan bahan asli di samping 

melindungi tanah dan sesuatu sumber (Mohd Razi, 2006). Selain itu, dapat di rujuk juga 

sebagai kebolehan sebuah ladang dalam mengekalkan hasil pengeluaran tanaman di 

samping dapat memelihara dan mengekalkan alam sekitar dan ekosistem secara 

berterusan. 

Ahli ekonomi mentakritkan pengurusan kelestarian sebagai gabungan dari 

penggunaan teknologi, polisi dan juga aktiviti-aktiviti yang bertujuan untuk meningkatkan 

prinsip sosio-ekonomi seperti mengekal dan meningkatkan hasil proses dan pengeluaran; 

mengurangkan kadar risiko pada pengeluaran; melindungi bahan semulajadi yan 



berpotensi; selain menghalang pencemaran terhadap alam sekitar terutamanya tanah dan 

juga kualiti air di samping menjadi lebih berdaya maju serta penerimaan sosial masyarakat 

(Dumanski, 1993). Penekanan perfu diberikan dalam memastikan sumber yang sedia ada 

di sesuatu kawasan tidak berkurangan di sebabkan oleh aktiviti pertanian lestari yang di 

pengaruhi oleh perubahan pasaran, sumber dan juga kawasan (Mohd Razi, 2006). Secara 

ringkasannya, pertanian lestari ini merangkumi aspek alam sekitar, ekonomi dan juga 

masyarakat sekeliling. 

2.2.1 Komponen penting dalam Pertanian Lestari 

Terdapat beberapa komponen penting dalam mewujudkan sistem dan pengurusan 

pertanian lestari iaitu mengamalkan sistem pertanian dan merangka pengurusan yang 

dapat memberikan kefahaman terhadap konsep pertanian lestari. Kropf et al. (2001) telah 

menyenaraikan beberapa langkah dalam pembentukan sistem pertanian lestari di mana 

suatu pendekatan holistik boleh diwujudkan. Hal ini kerana, pertanian lestari adalah suatu 

yang kompleks dan memerfukan analisis intra-disiplin hasil daripada disiplin sains, sosial 

dan ekonomi untuk mendapatkan lebih kefahaman yang jelas. 

Pada masa kini, penyelidikan dalam pertanian telah memberikan kesan yang besar 

dalam meningkatkan hasH pertanian dan di lakukan secara berterusan dengan 

memberikan beberapa penemuan yang baru di samping dapat mendatangkan kebaikan 

kepada para pengguna. Namun terdapat arah aliran di mana peningkatan hasil bagi 

keluasan seunit di perolehi daripada penggunaan input luaran yang tinggi seperti 

penggunaan baja, bahan kimia dan juga pertanian konvensional yang meluas telah 

mengubah muka bentuk landskap, kepelbagaian kehidupan di persekitaran dan juga kualiti 

sumber alam semulajadi (Khoram et aI., 2006). 

Selain itu, kelestarian pertanian dalam sebuah sistem pertanian moden haruslah 

berasaskan teknologi bagi menghasilkan bahan makanan yang bermanfaat kepada 

pengguna, berkualiti tinggi dan menggunakan sumber yang sedia ada. Oleh itu, asas 

kemahiran merupakan komponen penting dalam pembangunan pertanian lestari dan perfu 

diberikan perhatian yang penting oleh para pengusaha itu sendiri. Ini bagi membantu 

dalam menyelesaikan masalah berkenaan dengan tanaman dan sistem pengurusan 

dengan memberikan penekanan pada aspek ekonomi dan alam sekitar. 

2.2.2 Kriteria-kriteria dalam Pertanian Lestari 

Untuk memudahkan penilaian ke/estaria n, beberapa kriteria dapat menjadi petunjuk 

berkenaan dengan kelestarian sistem pertanian dari aspek eko/ogi, ekonomi dan sosial 

(Rejinties et aL, 1992). Kriteria-kriteria itu adalah seperti berikut: 

f. Kriteria Ekologi 

Melibatkan penggunaan input di ladang seperti kandungan nutrien, penggunaan air, 

kepelbagaian sumber genetik, tenaga dan kesan terhadap alam sekitar. 

ii. Kriteria Ekonomi 

Ini melibatkan kehidupan petani yang mapan dan berdaya saing serta penggunaan 

faktor pengeluaran yang cekap dan murah. 

iii. Kriteria Sosial 

Kriteria ini berpotensi diamalkan secara telus dan meluas terutama bagi para 

pengusaha keeil dan dapat membantu mengurangkan kebergantungan kepada 

institusi luar. Selain itu, dapat meningkatkan pengeluaran makanan untuk keluarga, 

memajukan sistem dan menjana generasi yang mempunyai pekerjaan. 

2.3 Pertanian Lestari dalam Dasar laminan Bekalan Makanan (DlBM) 

Pertanian turut dikaitkan sebagai peranan yang penting dalam mata pencarian dan juga 

pembangunan sesebuah ekonomi. Ini sedikit berbeza jika di bandingkan dengan sektor 

ekonomi yang lain kerana ia merupakan makanan yang penting dalam kehidupan dan juga 

merupakan asas kepada ekosistem dan lanskap semulajadi (Md. Wahid, 2008). 

Sistem pertanian di Malaysia dibahagikan kepada dua sektor iaitu sektor 

perladangan dan sektor pekebun kecil. Tanaman yang tersenarai dalam sektor 

perladangan ada/ah kelapa sawit, getah, padi, hortikultur campuran, kelapa dan juga orkid. 

Kebergantungan yang tinggi terhadap tanaman-tanaman tersebut telah menyebabkan 

kepada penggunaan bahan kimia atau baja yang banyak supaya hasiJ pengeluaran dapat 

di kekalkan (Faridah A., 2010). Namun kini telah terdapat usaha bersepadu dija/ankan 

untuk mengkaji semula kadar penggunaan baja atau bahan kimia di sebabkan oleh 

masalah kesihatan dengan memberikan lebih penekanan kepada baja organik. 

Selain itu, perubahan beberapa perkara terhadap keperluan ekonomi (buruh), 

kesesuaian tanah yang terhad, peningkatan kos pengeluaran, penurunan kadar pertukaran 

wang, penubuhan Pertubuhan Perdagangan Dunia (WTO) dan liberasi yang pesat dalam 

perdagangan sektor pertanian telah membawa kepada isu-isu baru serta cabaran dalam 

sektor pertanian (Faridah A., 2010). Kaedah pertanian lestari perlu diberi penekanan bagi 

menjamin keselamatan bekalan makanan secara mapan pada masa akan datang (Rizal, 

2012). 

Penggubalan Dasar Jaminan BekaJan Makanan (DJBM), tahun 2011-2020 adaJah 

bertujuan untuk memastikan bekalan makanan mencukupi dengan harga yang berpatutan 

kepada pengguna (Jabatan Pertanian, 2013). Hal ini disebabkan oleh kenaikan harga 

minyak dan krisis bekalan makanan yang berlaku pada awal tahun 2008 (Berita Harian, 

2011). Objektif khusus DJBM ialah untuk meningkatkan pengeluaran dan produktiviti 

sektor agro makanan bagi memenuhi tahap sara diri, memaStikan pengusaha pertanian 

mendapat pendapatan yang setimpal serta menjamin pengeluaran bahan makanan tidak 

menurun dan juga memastikan bekalan bahan makanan mencukupi, berkualiti dan 

selamat dimakan (Jabatan Pertanian, 2013). 

Strategi-strategi dalam DJBM ialah untuk meningkatkan pengeluaran padi; 

menambah stok penimbal beras; dan juga pemberian insentif pengeluaran (Berita Harian, 

2011). Insentif yang telah diberikan ialah dimana Pertubuhan Peladang Kebangsaan 

(NAFAS) merupakan pembekal utama kepada keperluan bekalan baja bagi memenuhi 

aspirasi DJBM sebagai insentif kepada petani mengusahakan tanaman sawah bagi 

meningkatkan pengeluaran padi negara disamping mengurangkan pengimportan beras 

(Zulkiffi Jamil, 2008). 

2.4 Pertanian Lestari dan Penanaman Padi 

Menurut Greenland (1997), para pesawah di Asia menghasilkan padi adalah untuk 

memenuhi dua (2) keperluan iaitu kepada diri sendiri dan juga dalam rantaian 

keselamatan makanan di samping untuk mendapatkan keuntungan. Definisi pertanian 

lestari adalah kebolehan sesebuah ladang untuk mengekalkan pengeluaran tanaman serta 

memelihara ekosistem semulajadi secara berterusan (Zakirah Othman, 2011). 

Selain itu, pertanian lestari merupakan satu konsep pertanian mapan yang tidak 

mencemarkan alam sekitar dimana produk pertanian lestari adalah selamat dimakan, 

mengurangkan pencemaran alam sekitar selain menstabilkan pendapatan petani 

(Sulaiman, 2009). Ia juga banyak bergantung kepada bahan semulajadi menggunakan 

flora dan fauna yang terdapat dalam tanah. Oalam pertanian lestari, menurut (Sulaiman, 

2009) terdapat teori yang mengatakan bahawa nutrien yang terkandung dalam pokok 

akan berada dalam keseimbangan dan mengurangkan serangan serangga. Pertanian 

lestari juga merupakan salah satu kaedah untuk memelihara alam sekitar dan juga dapat 

meningkatkan kesuburan tanah. Ini kerana ia banyak bergantung kepada bahan semula 

jadi (Rizal, 2012). Malahan peralihan daripada tanaman konvensional kepada pertanian 

lestari mempunyai banyak kelebihan jika di banding tanaman konvensional Jebih 

menyumbang kepada pencemaran; membebaskan gas rumah hijau-karbon dioksida, 

metana dan nitros oksida yang menyebabkan pemanasan global (Sulaiman, 2009). 

Sejak dari tahun 2002, pihak Jabatan Pertanian Semenanjung Malaysia telah 

memperi<enalkan Projek Padi 10 tan kepada pihak Projek Pembangunan Pertanian r~ 

bersepadu atau Integrated Agncultural Development Project (IAOP) Pu/au Pinang, IAOP.· l 
I 

Seberang Perak, dan Kerian Sungai Manik, IADP Barat taut Selangor dan Ketara. Ini 1; 
.~ 

adalah bertujuan untuk meningkatkan hasil pengeluaran padi dari purata 4.5 tan kepada: ~ 
.. , 

10 tan sehektar (Kementerian Pertanian, 2011). Oi samping itu, sistem manual padi "Rice : c~ 

Oleck" te/ah digubal dan diterbitkan untuk memastikan para pesawah padi dapat . 

mengamalkan pengurusan agronomi padi mengikut keperluan setiap pokok padi 

(Kementerian Pertanian, 2011). Manual ini menerangkan kepada para petani tindakan 

atau langkah-Iangkah yang perlu di ambil bermula dari 10 hari sebelum melakukan aktiviti 

menanam sehingga kepada peringkat menuai di mana ia meliputi proses penyediaan 

tanah, menanam, kawalan air, sistem pembajaan dan kawalan serangga perosak dan 

penyakit (Kementerian Pertanian, 2011). 

2.4.1 Tanaman Padi Di Seberang Perai, Pulau Pinang 

Daerah Seberang Perai merupakan salah satu pusat pengeluaran hasil padi sawah bag; 

Negeri Pulau Pinang. Daerah Seberang Perai terbahagi kepada tiga (3) kawasan iaitu 

Seberang Perai Utara, Seberang Perai Tengah dan Seberang Perai Selatan. Bagi daerah 

Seberang Perai Utara, ia terletak di utara Negeri Pulau Pi nang yang berdekatan dengan 

Sungai Petani, Kedah dan lebih tertumpu dalam bidang pertanian terutama tanaman padi. 

Mengikut statistik ke/uasan (hektar) tanaman yang dike/uarkan o/eh Jabatan Pertanian 

Negeri Pulau Pinang (2010), keluasan tanaman (hektar) Negeri Pulau Pinang bagi 

penanaman padi di Daerah Seberang Perai ialah seluas 12 472 hektar manakala bagi 

kawasan Seberang Perai Utara berkeluasan 8515 hektar. Selain itu, kawasan jelapang padi 

bagi daerah Seberang Perai Utara menunjukkan peratusan tertinggi keluasan tanaman 

iaitu lebih kurang 71 peratus berbanding kawasan lain di sekitar Pu/au Pinang (!ADA Pulau 

Pinang, 2011). Ini membuktikan bahawa Daerah Seberang Perai Utara turut memainkan 

peranan yang penting dalam mengeluarkan hasil tanaman padi sawah. 

2.5 Pengetahuan, Sikap dan Amalan (PSA) 

Beberapa kajian di negara-negara membangun menunjukkan bahawa kelembapan f: 
penyebaran teknologi pengawalan perosak bersepadu disebabkan oleh wujudnya jurang f·~ 

~. ~ ""T 

pengetahuan, sikap dan amalan dalam kalangan petani (Escalada dan Heong, 1993). Oleh ~j r 
itu, dalam mewujudkan usaha untuk mengurangkan kadar jurang pengetahuan, sikap dan ~] I 

... tIII .-

amalan khalayak sasaran, strategi komunikasi seharusnya membantu di samping;: ~ k -memberikan manfaat teknologi yang disebarkan samada mempunyai tahap sosio-ekonomi . 

tinggi mahupun rendah. Isu ini begitu penting bagi pembangunan pertanian padi kerana ',. 

kita tidak mahu hanya beberapa tempat yang tertentu sahaja di dalam Malaysia yang 

menerima input terkini. 

Berdasarkan kajian mengenai kesan pengembangan kelapa sawit ke atas alam 

sekitar, menurut (Turner, 2011) walaupun peningkatan dalam pengetahuan, jurang yang 

besar masih wujud dalam pemahaman kita tentang kesan dan fungsi ekosistem sesuatu 

tanaman. Ja menjelaskan cara masyarakat dan prestasi fungsi ekosistem sebagai ladang 

yang membangun, walaupun terdapat penyelidikan temad menunjukkan bahawa 

masyarakat berubah sebagaimana kematangan kelapa sawit (De Chenon & Susanto, 

2006). 

